
S’INFINIU 

Sèmpiri cara m’est stètia custa sedda sola e custa crisuri 

Ca de tanti parti de s’ùrtimu orizonti su de biri cuat 

Ma setzendi e mirendi logus chena de fini afatu de issa 

E mudìminis chi nisciunu connoscit e paxi profunda 

In su pensieru deu mi pongu in diferenti bisura 

Aundi po pagu su coru no si spaurat 

E comenti su bentu intendu sonai in mesu a is padentis 

Deu a cussu infiniu silèntziu custa boxi seu assimbillendi 

E mi ndi lompit s’eternu e is stagionis mortas e sa presenti  

Bia su sonu de issa aici in custa immensidadi su pensieru miu s’annegat 

E su de naufragai m’est dulci in custu mari 

 


